
pensando no mar: unHa xanela aBerTa Ás 
maTemÁTicas, Á ciencia e Á TecnoloxÍa

Blanco Pérez, Alba
Carbia Vilar, María
Domínguez García, Montserrat

A historia de Galicia está intimamente ligada ao mar: este supón unha fonte de traballo e riqueza, 
de inspiración, deixando a súa pegada na arte, na música e na literatura; foi escenario ao longo 
dos séculos de fatigas e sufrimentos, que marcaron as biografías dos mariñeiros e das súas fami-
lias, xerouse en torno a el unha rica cultura popular, unha gastronomía cun carácter propio, e ao 
seu carón naceron e creceron unha morea de vilas mariñeiras. Galicia, en defi nitiva, non pode 
entenderse sen el. 

Por todo o exposto, deseñamos este proxecto utilizando o mar como marco de fondo, traballando 
en tres bloques temáticos, “Embarcacións tradicionais”, “Do mar ao prato” e “Redeiras e rañei-
ros, ofi cios do mar”. Todos eles conteñen unha introdución que nos sitúa no tema e que precede 

ás actividades propostas para o traballo na aula, con distintos niveis de dificultade, convidando 
ao alumnado a mergullarse na medida, a probabilidade e a estatística, e bebendo ao mesmo tem-
po tamén de campos como a xeometría ou a aritmética.

De entre elas, seleccionamos as seguintes:
·	Relación da poboación pesqueira galega con respecto a España e Europa.
·	Morfoloxía e deseño das embarcacións tradicionais galegas.
·	O mariñeiro galego no contexto internacional, pasado e presente.
·	Diferenzas de peso de produtos no mercado, conxelados e cociñados e valores nutricio-

nais.
·	Comparanza entre o volume de nasas e referente humano na estimación de medidas.
·	Medindo ameixas, cálculo do tamaño medio e proporción de alimento que conteñen.
·	 Probabilidade xeométrica, loita de piratas.

Trátase dun proxecto que, partindo do mar como núcleo vertebrador da proposta, integra a cien-
cia e a tecnoloxía dun xeito eminentemente práctico, establecendo relacións entre as distintas 
disciplinas e ofrecendo unha escolma didáctica que parte de distintos conflitos que resolver.

1,2,3: inmersiÓn no mundo da 
aprendiZaxe da medida en primaria. 

Darriba Yáñez, Jacobo
Rodríguez Vivero, Dolores
Universidade de Santiago de Compostela

RESUMO

O obxectivo que se persegue con esta comunicación é amosar unha experiencia de aula sobre a 
ensinanza e aprendizaxe da medida en sexto curso de Educación Primaria do CEIP “Lagostelle” 
de Guitiriz realizada no contexto do Prácticum II “Centro Escolar e o seu Contexto: Proxectos e 
Prácticas” do Grao de Mestre/a en Educación Primaria.

Para realizar esta práctica leváronse a cabo tarefas non clásicas de ensino e aprendizaxe deste 
eido das Matemáticas. O proxecto estructurouse do seguinte xeito:

•	 Análise	das	ideas	previas	sobre	o	ensino	e	aprendizaxe	da	medida.

•	 Investigación	de	unidades	e	instrumentos	de	medida	tradicionais	empregados	na	contorna	
dos alumnos.

•	 Uso	de	unidades	de	medida	antropométricas	para	determinar	a	cantidade	de	magnitu-
de lonxitude. Comprobación empírica da necesidade dunha unidade de medida estándar 
para a medida da lonxitude.

•	 Uso	de	diversos	instrumentos	de	medida	no	laboratorio	para	a	medición	da	magnitude	
peso. Observación da diferenza da exactitude da medida en función do aparato emprega-
do.

•	 Procura	de	información	sobre	distintos	matemáticos	famosos	da	antigüidade.

•	 Realización	da	Liga	Matemática	das	Estrelas	consistente	nunha	gymkana	matemática.

•	 Avaliación	dos	contidos	teóricos	e	das	prácticas	levadas	a	cabo.

(Todas as explicacións de cada unha destas actividades, ademais de diversos vídeos e fotos, pó-
dense atopar no meu blog: http://ligamatematicadasestrelas.wordpress.com/)

Trala observación de todo o proceso destacamos que, a pesares das difi cultades atopadas no pro-
ceso (sendo a principal o excesivo tempo de preparación das actividades anteriormente citadas) 
conseguiuse tanto unha grande implicación por parte do profesorado, familia e estudantes, como 
unha grande motivación por parte dos estudantes que acadaron unha boa aprendizaxe colaborati-
va e signifi cativa refl ectida tanto na Liga Matemática coma na proba fi nal de avaliación. 

xeomeTrÍa na naTureZa

Pozo Rodríguez, Mar
Colexio Martín Códax de Vigo

El proyecto “ Xeometría na Natureza” de la Fundación Barrié me brindó la oprtunidad de acercar 
a los niños al universo de las matemáticas y adentrarnos en él abandonando el enfoque tradicio-
nal. Hay muchas más Matemáticas en nuestra vida de lo que pensamos, mucha más Geometría 
de la que damos en los libros de texto o aparece dibujada en algún cuaderno, sólo tenemos que 
pararnos a mirar un poco a nuestro alrededor. Algo tan aparentemente sencillo como una estrella 
de mar, esconde un sinfín de curiosidades, y no sólo matemáticas, que mis alumnos y yo fuimos 
descubriendo juntos y que nos ayudaron a reforzar nuestro interés por aprender cosas nuevas. 
Este proyecto supone la posibilidad de visualizar y aplicar conocimientos adquiridos de una ma-
nera mucho más abstracta y aventurarse en otros nuevos, que así formarán parte de las vivencias 
del niño, convirtiéndose por tanto en aprendizaje signifi cativo.

http://xeometriadanatureza.educabarrie.org/

esTaTÍsTica, corredores e carreiras populares

Pujales Martínez, Xosé Enrique
Catedrático de Secundaria xubilado

Desde hai uns anos, e cada vez máis, vemos persoas adultas correndo por calquera camiño, pa-
seo, monte,… que vaiamos. Esta práctica é boa para a saúde.

Moitas desas persoas que corren anímanse a participar en carreiras populares, a pesar de que 
desde hai uns poucos anos a inscrición nelas maioritariamente deixou de ser de balde. Detrás 
das carreiras populares hai un mercado: zapatillas, roupa, pulsómetros, GPS, accesorios (cremas, 
xeles, gafas, auriculares, alimentación, etc.) … e organizadores de carreiras.

E cada vez aparecen máis carreiras, algunhas dun xeito irracional. O exceso de oferta e os prezos 
das inscricións xa están provocando nalgunhas comunidades a diminución de participantes nas 
carreiras, tendencia que aínda non chegou a Galicia (os prezos son máis baixos) … pero chegará.

O paso de carreiras que antes eran de balde a agora son de pago teñen varias razóns explicativas, 
pero é doado comprobar que un deles está provocado pola actitude negativa dalgúns corredores.

En Galicia hai carreiras máis “populares” que outras, servindo para distinguilas no estudo das 
diferenzas entre tres características:

- Unha porcentaxe máis reducida de corredores con boas marcas.

- Unha mediana máis alta.

- Unha maior porcentaxe de mulleres participantes.

O carácter popular dunha carreira vai variando coa celebración de sucesivas edicións, como se 
pode comprobar estatisticamente.

O paso de correr só ou en grupo polos camiños a participar en carreiras populares ten varias 
explicacións (reto persoal, afán de superación, confraternidade,…), pero moitas veces xera com-
petitividade, que en ocasións chega a ser excesiva, que se pode detectar estatisticamente.

Por último, no transcurso das chegadas a meta de corredores dunha carreira popular, observa-
mos que a frecuencia do número de corredores que finalizan comeza sendo baixa, despois vai 
aumentando ata que volve de novo a diminuír. Axustaranse os tempos de chegada dos corredores 
a unha distribución normal? Estudaremos varios criterios diferentes para responder a pregunta:

-	 Histograma.
-	 Diagramas de caixa e valores críticos.
-	 Gráfica de probabilidade normal.
-	 Comparativa das poligonais dos valores obtidos e dos valores esperados.
-	 Test de bondade do axuste.

esTalmaT: a nosa experiencia

Fernández González, Mariña
Castellanos, José Alberto
Pérez Vila, Oscar
López Seoane, Marina
Rodríguez Presedo, Bárbara
Alumnos da 4ª promoción de EsTalMat Galicia 
(alumnos de 17 anos de diferentes IES de toda 
Galicia, cursando 2º de Bacharelato)

A nosa idea principal e contar a experiencia que tivemos nos nosos últimos catro anos co mundo 
das matemáticas.

Presentarémonos como parte dun conxunto, pero tamén nos gustaría engadir a nosa experiencia 
persoal no programa e como infl uíu para plantexarnos o futuro cada un de nós.

O principal obxectivo é comunicar e tratar de difundir programas como EsTalMat, que conse-
guen que rapaces novos se interesen polo ámbito científi co.

Aínda que centrados en EsTalMat que é o vínculo común de tódolos expoñentes, falaremos de 
experiencias coma as Olimpíadas Científi cas e programas similares

¿QuÉ Hacemos con el resTo? esTraTegias de 
reparTo en 5 aÑos

Salgado Somoza, María
Salinas Portugal, María Jesús
Ceip Sigüeiro - USC

RESUMEN

Los niños en la etapa de Educación Infantil tienen necesidades e intereses relacionados con las 
matemáticas que les inducen a buscar instrumentos y elaborar estrategias para resolver proble-
mas que se les plantean. El “repartir” es una de estas estrategias, que está presente en el entorno 
desde edades muy tempranas y a diario en las aulas de Educación Infantil.

En este trabajo se muestra una experiencia matemática en un aula de 5 años en la que se trabaja 
de forma constructiva. A través de ejemplos de las actividades realizadas se pone de manifi esto 
como niños de infantil construyen conocimiento sobre el procedimiento de repartir.

Palabras clave: repartir, educación infantil, estrategias.

ABSTRACT

Children in pre-primary education have needs and interests related to mathema-
tics induce them to seek tools and develop strategies to solve problems they face. 
The “spread” is one of these strategies, which is present in the environment from 
an early age and daily in kindergarten classrooms.

In this work, a mathematical experience in a classroom of fi ve years in which we 
work constructively. Through examples of activities is revealed as children build 
conocimeinto child about the procedure of sharing.

Keywords: distributed, children’s education, strategies.

INTRODUCCIÓN

Las matemáticas dentro del currículo de infantil no se consideran memorización de hechos, ni 
ejercitación de destrezas, sino que se incluyen en el medio cultural, en los intereses y en la afec-
tividad del niño, integrando las estructuras conceptuales, con procedimientos y estrategias que 
favorezcan la creatividad, intuición y pensamiento divergente de los alumnos/as (Kilpatrick et 
al, 1994). Por eso se deben presentar a los alumnos en el aula “como una asignatura de la que se 
disfruta al misma tiempo que se hace uso de ella” (Cockcroft, 1985: 82)

En el Informe Cockcroft se pone de manifi esto la difi cultad de enseñar y aprender matemáticas, 
dando como razón de más peso la jerarquización de la materia.

NUESTRA EXPERIENCIA

En este trabajo se plantea un problema de “reparto” a los alumnos, que deberán resolver en 
pequeño equipo.

Con respecto a las “estrategias de repartir” utilizadas por los alumnos/as en los equipos de traba-
jo para la resolución del problema planteado, se apreciaron las siguientes:

1.	 Reparto por ensayo-error. Reparten al azar y a continuación redistribuyen hasta igualar 
los conjuntos.

2.	 Reparto de uno en uno. Reparten asignando uno a uno. Por último cuentan separadamen-
te cada uno de los conjuntos formados.

3.	 Reparto por múltiplos. Reparten primero asignando cantidades conocidas y a continua-
ción redistribuyendo los elementos que quedaban. Finalmente cuentan los conjuntos for-
mados.

4.	 Conocimientos derivados. No fue utilizada por ningún equipo.

REFERENCIAS BIBILIOGRÁFICAS

-	 Alsina, A., Aymerich, C. y Barba, C. (2008). Una visión actualizada de la didáctica de la ma-
temática en educación infantil. UNO, 47, 10-19.

-	 Chamorro, M.C. (2006). Didáctica de las matemáticas. Madrid: Pearson- Prentice Hall.

-	 Cockcroft, W. H. (1985). Las matemáticas sí cuentan. Madrid: MEC.

-	 KIlpatrick, J. Rico, L y Sierra, M. (1994). Educación matemática e investigación. Madrid: 
Síntesis.

siTuaciÓns didÁcTicas para o 
desenvolvemenTo da compeTencia 
maTemÁTica en idades TemperÁs

Canosa Tajes, Mayra
Salinas Portugal, Mª Jesús
Universidade de Santiago de Compostela

Os nenos máis pequenos teñen unha gran capacidade para descubrir o mundo que os rodea, así 
como as matemáticas que o dominan. O mestre debe saber aproveitar este interese e favorecer 
esta aprendizaxe. 

Dende que nacen, os nenos buscan entender todo o que pasa o seu redor e dar resposta as cues-
tións que os inquietan. Na busca destas respostas o neno descobre obxectos, obsérvaos, tócaos, 
axítaos, tíraos, méteos na boca, manipúlaos,... para intentar darlle unha explicación á súa exis-
tencia.

Cada vez son máis os profesionais da educación que teñen moi en conta isto e actúan en con-
secuencia realizando experiencias diversas onde os nenos poñen en funcionamento diferentes

habilidades. 

Neste traballo veremos algúns exemplos de situacións didácticas para o desenvolvemento da 
competencia matemática en idades temperás, onde se traballa cos nenos máis pequenos con 
metodoloxías baseadas nos recantos ou integrando as matemáticas en outras disciplinas como a 
literatura, a música ou a arte. 

Palabras clave: Educación infantil, competencia matemática, situacións didácticas.

descuBrindo a marÍa WonenBurger na 
ensinanZa secundaria

Souto Salorio, M. J.
Tarrío Tobar, A. D.
Universidade da Coruña

RESUMO

Propoñemos unha Unidade Didáctica que sirva de material de apoio no ensino de Matemáticas 
na ESO (Educación Secundaria Obrigatoria). É unha proposta para afi anzar os contidos dos 
temas de Álxebra que, ao mesmo tempo, dá a coñecer a fi gura da matemática galega María 
Wonenburger. 

INTRODUCCIÓN

A matemática galega María Wonenburger foi unha especialista destacada na rama da Álxebra, 
autora de numerosas publicacións científi cas en prestixiosas revistas internacionais que aínda 
hoxe en día son amplamente citadas ademáis de dirixir oito teses de doutoramento. Ela foi “a 
nai” da teoría de Kac-Moody con aplicacións en Matemáticas, Física e Informática, creou unha 
destacada escola de Álxebra de relevancia internacional.

Pola importancia das súas contribucións científi cas, a riqueza dos seus contactos persoais con 
matemáticos moi destacados e pola repercusión científi ca dos seus traballos, María Wonenburger 
é considerarada unanimemente unha fi gura excepcional, tendo en conta ademais a súa condición 
de muller e a situación da matemática española nos anos 50.

Nos últimos anos, a súa fi gura foi difundida a través de diferentes medios o que supuxo o seu 
recoñecemento na comunidade matemática. Non ocorre así nun ámbito mais xeral nin entre o 
alumnado.

Presentamos unha Unidade Didáctica para o alumnado da ESO (entre primeiro e cuarto curso) 
con María Wonenburger coma protagonista. Os estudantes de Secundaria ao rematar a Unidade 
deberían quedar admirados de quen foi esta importante matemática galega e tela presente como 
un exemplo a seguir.

UNIDADE DIDÁCTICA

O documento elaborado poderá ser utilizado como material de apoio polo profesorado de Mate-
máticas. Os exercicios e actividades incluídos na Unidade Didáctica serán relativos aos contidos 
dos temas de Álxebra que se dan nos programas de Secundaria.

Obxectivos

O noso obxectivo principal e que o alumnado descubra a biografía de María Wonenburger e 
simultaneamente reforcen as ideas previamente estudadas nos temas de matemáticas cunha me-
todoloxía diferente a habitual.

O feito de dar a coñecer a unha persoa que sexa galega, muller e científica e que alcanzou metas 
profesionais moi destacadas é un exemplo que o alumnado debe coñecer.

Estrutura da Unidade Didáctica: 

·	Breve introdución dos diferentes temas.

·	 Inclúense problemas nos que os enunciados son relativos á vida de María.

·	A resolución deses problemas da os datos sobre a súa biografía.

·	 Interrelación coas demais materias :

a.	Actividades na aula.

b.	

c.	Actividades fora da aula.

·	 Finaliza a Unidade con:

a.	Anexo coas solución.

b.	Resumo da biografía da protagonista, as súas fotos mais destacadas. 

c.	Propostas de debate entre o alumnado (mulleres científicas, estudar no estranxeiro, 
galegas destacadas…)

d.	Bibliografía e páxinas web sobre María Wonenburger.

BIBLIOGRAFIA

-	 M. J. Souto Salorio y A. D. Tarrío Tobar. MarÍa Josefa Wonenburger Planells. Mujer y mate-
mática. La Gaceta de la RSME, vol. 9.2 (2006), 339-364

-	 María Josefa Wonenburger Planells. Unha figura mundial das matemáticas. Consello da Cul-
tura Galega.

-	 http://www.culturagalega.org/album/detallecartografia.php?id=214



XXVII CONGRESO DE ENCIGA 155

GEOGEBRA 5, como comeZar?

Gesteira Losada Esperanza
Zacarías Maceira, Fernando
Grupo Xeodín

OBR ADOIRO

INTRODUCIÓN

Unha moi boa introdución a GeoGebra 5 está na súa web: http://www.geogebra.org/?ggbLang=gl

GeoGebra é un software matemático multi-plataforma que nos ofrece a oportunidade de

experimentar as extraordinarias percepcións que as matemáticas posibilitan....

GeoGebra mostra as matemáticas dun modo novo e emocionante, que vai máis alá do encerado e 
que aproveita as novas tecnoloxías.

Temos unha nova versión con moitas e espectaculares novidades: ferramentas para manipular en 3D, 
unha potente ferramenta de Cálculo simbólico e outra de Cálculo de Probabilidades que facilita o 
estudo dun amplo abano de distribucións e problemas de inferencia estatística, ademais dunha nova 
e agradable interface.

Aos estudantes encántalles porque ... Ao profesorado encántalle porque ...

Ás escolas encántalles porque ...

Neste obradoiro queremos descubrilo xuntos.

conclusiÓns dos grupos de TraBallo da 
fespm soBre os currÍculos das diferenTes 
eTapas educaTivas

Rodríguez Taboada, Julio
Rodríguez-Moldes Rey, Covadonga
Canalejas Couceiro, Esperanza
Naya Rivero, Cristina

Ao longo co curso 2013-2014, coincidindo co cambio de lei educativa e, por tanto, de currícu-
los ofi ciais nas diferentes etapas, a FESPM realizou unha convocatoria para a creación de tres 
grupos de traballo que tivesen como obxectivo a elaboración dunha proposta de currículum para 
cada unha das tres etapas educativas: Primaria, ESO e Bacharelato. 

Cada un dos grupos de traballo estaba composto por once persoas, que representaban ás dife-
rentes sociedades de profesorado de Matemáticas do estado integradas na FESPM. Logo de 
varios meses de traballo elaborouse unha proposta para cada unha das etapas, documentos que 
serán difundidos polas sociedades participantes e presentados ante as diferentes administracións 
educativas.

Nesta comunicación preténdese dar unhas pinceladas sobre as principais liñas defendidas nas 
propostas, tanto a nivel de contidos como de orientacións metodolóxicas e de avaliación, rea-
lizando ao mesmo tempo unha comparativa cos borradores presentados polo Ministerio e coas 
normativas actuais. Preténdese tamén que a participación di profesorado asistente sexa activa, 
aportando ideas e puntos de vista diferentes que, de seguro, enriquecerán o contido da actividade.

OBR ADOIRO

